
«yeele: Laa ɩlaaha ɩllallaahʋ, wahdahʋʋ, laa šarɩɩka
lahʋʋ, Allaahʋ Akbarʋ kaṯɩɩran; wal hamdʋ lillaah

kaṯɩɩran, sʋbhaanallaahɩ Rabbi Al-ʿAalamiina,
laahawla walaa ƙuwwata illaa billaahɩ Al-ʿAzɩɩzɩ Al-

hakɩɩmɩ

Yii a Sa'ʿad nengẽ (Wẽnd yard be a yĩnga), a yeelame: Weoogẽ ned n wa Wẽnd Tẽn-
tʋʋmã (Wẽnd pʋʋsg lɑ A tɩlgr be ɑ yĩngɑ) n yeel-a: wilg maam goam tɩ m yetẽ. La

Nabiyaamã yeel-a: «yeele: Laa ɩlaaha ɩllallaahʋ, wahdahʋʋ, laa šarɩɩka lahʋʋ, Allaahʋ
Akbarʋ kaṯɩɩran; wal hamdʋ lillaah kaṯɩɩran, sʋbhaanallaahɩ Rabbi Al-ʿAalamiina,

laahawla walaa ƙuwwata illaa billaahɩ Al-ʿAzɩɩzɩ Al-hakɩɩmɩ». La a yeele: Tɩ bãmbã yaa
mam Soabã n so, la mam rẽndã bεε? La a yeele: «yeele: Allahʋmma agfɩrlɩɩ wa Arhamnii

wahdinii wa Ar-zuƙnii».
[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Weoogẽ ned n sok Wẽnd Tẽn-tʋʋmã (Wẽnd pʋʋsg lɑ A tɩlgr be ɑ yĩngɑ) t'a wilg-a Wẽnd yʋʋr
tẽegr t'a yatẽ, Tɩ Nɑbiyɑɑã (Wẽnd pʋʋsg la A tɩlgr be a yĩnga) yeel-a: yeele: "laa ɩlaaha
ɩllaallaahʋ, wahdahʋʋ, laa šarɩɩka lahʋʋ" Rẽnd a sɩnga ne Wẽnd yembgã kaset maanego, la a
maanã wã, yaa tɩ soab sẽn na n tũ n tɩlg sɩd-sɩd ka be ye rẽnda Wẽnde, "Allaahʋ akbarʋ
kaṯɩɩran" rat n na n yeele: tɩ Wẽnd bedrem la A zɩslem n yɩɩd bũmbã fãa, Alhamdʋ lillaah
kaṯɩɩran" rat n na n yeele: d pẽgda Wẽnd wʋsgo, ne A sɩf-rãmbã la A tʋʋmã la A neemã nins
sẽn ka tõe n sõdã, "sʋbhaanallaah Rabbi Al-ʿAalamiina" rat n na n yeele: d yɩlgd-A lame n yit
boogre, "Laahawla walaa ƙuwwata illaa billaahɩ Al-ʿAzɩɩzɩ Al-hakɩɩmɩ" rat n na n yeele: tεdgd n
yi halahaalẽ n kẽng halhaalẽ ka be rẽnda ne Wẽnde, la A sõngr la A segl sõng maanego, tɩ
raoã yeele: gom-kãensã yaa Wẽnd nengẽ mam sẽn na n tẽegdẽ wã la m zɩsgd-A wã, la mam
mengã maan n kõ m mengã bεε? Tɩ Nɑbiyɑɑã (Wẽnd pʋʋsg la A tɩlgr be a yĩnga) yeel-a:
yeele: "Allahʋmma agfɩrlɩɩ " ne Fo sẽn na n yẽes yel-wẽnsã la F lud-ba, "wa Arhamnii" ne Fo
sẽn na n taas nafa-rãmba la yel-manesds sẽn yaa dĩinã la dũni kaanẽ yel-sõma, "wahdinii"
kãndg maam n tʋg halhaal-rãmb sẽn yaa sõma la tʋg sor tɩrga, "wa Ar-zuƙnii" La F rɩlg-m
arzεk sẽn yaa halaale la laafɩ la sõma buud fãa la laafɩ buudu.

